
Numri më i ri i buletinit të shkollës “Turgut Ozal” pasqyron aktivitetet e zhvilluara gjatë 
periudhës së dytë të këtij viti shkollor. Në të do të gjeni një sërë veprimtar-
ish, vizitash e ekskursionesh që kanë pasuruar ditët e nxënësve gjatë 
këtyre muajve.  
Një vend të rëndësishëm zënë takimet me personalitete të 
jetës politike në vend apo vizitat që janë zhvilluar në 
institucione të ndryshme të pushtetit qendror dhe 
lokal, institucione gjyqësore, muzeume dhe 
objekte historike. 
Provimet e përgjithshme, konkurset 
kombëtare e ndërkombëtare, olimpia-
dat apo udhëtimet brenda e jashtë 
vendit kanë marrë hapësirën e 
tyre në këtë buletin. 
Nuk mungojnë klubet, të 
cilët e kanë vazhduar vep-
rimtarinë e tyre jashtësh-
kollore duke u shtuar 
këtë vit me disa klube 
të reja dhe mjaft 
të ndjekura nga 
nxënësit.
Vend të veçantë 
zënë aktivitetet e 
larmishme për 
javët e lëndëve 
të ndryshme 
shkollore, si 
dhe aktivite-
tet sportive, 
të cilat 
kanë qenë 
të shtrira 
pothua-
jse gjatë 
gjithë vitit 
dhe kanë 
përfshirë 
brenda tyre 
një numër 
të madh 
nxënësish 
nga të gjitha 
paralelet. 
Të pasqyruar 
do të gjeni edhe 
bashkëpunimin 
prindër-mësues, 
i cili ka qenë 
mjaft i frytshëm si 
në orët e mësimit 
ashtu edhe në aktiv-
itetet jashtëshkollore, 
përmendim këtu vizitat e 
ndryshme në institucionet 
ku ata punojnë apo edhe 
shëtitjet në natyrë me Klubin e 
Alpinizmit.
Duke patur parasysh se një edukim 
vetëm brenda mureve të klasës nuk 
është asnjëherë i plotë,mund të themi se 
gjatë këtyre muajve nxënësit kanë mësuar 
shumë nga aktivitetet jashtëshkollore, të cilat 
do t’i gjeni të ilustruara në faqet e këtij buletini.

1.  Vizitë në parlament
2. Vizitë në Bashkinë e Tiranës

3.  Në Gjykatën e Apelit
4.  Vizitë në Akademinë e Policisë

5.  Në Muzeun Kombëtar – Krujë
6.  Në Muzeun e Bankës së Shqipërisë

7.  Bunk’art
8.  Vizitë në Albcontrol

9.  Vizitë në OST
10.  Një ftesë nga Fakulteti i Arteve të Bukura

11.  Një ditë në Universitetin e Tiranës
12.  Në Universitetin Europian të Tiranës

13.  Mbresa nga ATSH
14.  Mes humorit në TOP Channel

15.  Në TV Scan
16. Një ditë në cirk

17.  Alvin & The Chipmunks 3
18.  Në Beratin mijëvjeçar
19.  Në qytetin e legjendës
20.  Durrësi i lashtë
21.  Në llogara
22. Mbresa nga një shëtitje në Vlorë
23.  Shëtitje në Turqi
24.  Udhëtim nëpër Evropë
25.  Shëtitje në Maqedoni e Kosovë
26.  Gjatë javës së anglishtes
27.  Ambasadorja e Kinës në shkollën tonë
28.  Java e matematikës
29.  Java e gjuhës turke
30.  ASEF 2016
31.  Olimpiada EPOKA
32.  GDS
33.  Parapërgatitjet për provimet e lirimit
34.  KET & PET
35.  Mjetet e udhëtimit
36.  Shkronja Dh – Bardhi te dentist
37.  Qarku elektrik
38.  Distilimi i ujit
39.  Si të mbjellim një bimë
40.  Vizitë në Garden Line
41.  Dita Ndërkombëtare e Tokës
42.  Klubi i tekstilit
43.  Klubi i instrumentistëve

44.  Klubi i sportit
45.  Klubi i ebrusë

46.  Klubi i kinemasë
47.  Klubi i robotikës

48.  Klubi i alpinizmit
49.  Shpella e Pëllumbasit, Mali i Krujës dhe Kepi i 

Rodonit
50.  Kampionati i pingpongut

51.  Kampionati i shahut
52.  Përmbledhje sportive

53. Volejboll
54.  Vizitorë nga spitali Hygeia

55.  Pasojat e kequshqyerjes
56.  Lexojmë në bibliotekën e shkollës

57. Jo duhanit!
58.  Festat e klasës

59.  Minimatura
60.  Shefat e vegjël të gatimit

61.  Piknik në Pezë
62.  Blur pret Grupin e Bletëve

63. Aktivitet nga Grupi i Zambakëve
64.  Takim me prindër

65. Classdojo

Klasat 1G dhe 8F vizituan Parlamentin 
e Shqipërisë. Për këta nxënës kjo 
vizitë ishte mbresëlënëse dhe e 
paharrueshme. Momentet më të 
bukura për fëmijët ishin kur ata u 
ulën në vendet ku qëndron kabineti 
qeveritar, duke u ndjerë kështu si 
ministra të vërtetë. 
Ajo që ra më tepër në sy te këta nxënës 
ishin pyetjet e lirshme që u drejtuan 
autoriteteve prezente në sallë. 
Mjaft e ngrohtë ishte edhe biseda që 
zhvilluan me Ministren e Arsimit znj. 
Lindita Nikolla. 

VIZITË NË PARLAMENT

Një aktivitetet i rëndësishëm ishte edhe vizita 
në Bashkinë e Tiranës, ku nxënësit patën 
mundësinë të takonin kyetarin e bashkisë, 
z. Erion Veliaj, të cilit ata i drejtuan shumë 
pyetje lidhur me ndryshimet që presin për 
kryeqytetin. 
Më pas, nxënësit i prezantuan kryebashkiakut 
projektin më të ri të shkollës, të titulluar “Tirana 
bardhë e zi”, një album me vizatime bardhë e 
zi nga nxënësit me temën “Tirana që dëshiroj”, 
për t’ia lënë radhën të rriturve t’u japin ngjyra 
e t’i bëjnë realitet ëndrrat e të vegjëlve. 
Kryebashkiaku pranoi me kënaqësi kërkesën e 
fëmijëve për të shkruar parathënien e tij.

VIZITË NË BASHKINË E TIRANËS

NË GJYKATËN E APELIT

Nxënësit e klasës 5E bënë një vizitë te Gjykata e 
Apelit dhe Prokuroria e kësaj gjykate. Fillimisht, ata 
panë një nga sallat e gjyqit, sallën e mbledhjeve të 
gjyqtarëve e prokurorëve si dhe zyrën e Kryetarit 
të Gjykatës së Apelit, Tiranë. Më pas, nxënësit 
vizituan ambientet e Prokurorisë së Apelit, ku u 
pritën me ngrohtësi nga Kryeprokurori i saj, Z. 
Dritan Peka. Në fund, nxënësit bënë foto në zyrën 
e tij dhe i drejtuan disa pyetje në lidhje me rolin e 
këtyre dy institucioneve që panë gjatë kësaj vizite.
Një vizitë të ngjashme te Gjykata e Apelit bënë dhe 
nxënësit e klasës 6C, të cilët u ndalën gjerësisht 
në bashkëbisedimin që zhvilluan me gjyqtarin që 
i shoqëroi në këtë vizitë.

VIZITË NË AKADEMINË E POLICISË

Në muajin shkurt nxënësit e klasës 6G vizituan 
Akademinë e Policisë, ku u pritën nga kreu i 
Akademisë z.Bilbil Memaj.  Ata morën përgjigje 
për pyetjet e tyre të ndryshme drejtuar z.Memaj.
Pas takimit me z. Memaj,  oficer Ajdin Borja, i cili 
ishte edhe organizatori i kësaj vizite, u tregoi 
nxënësve muzeun  e policisë, palestrën  dhe 
poligonin e qitjes.

Kur një popull nuk njeh të kaluarën e tij, 
nuk mund të përfytyrojë dhe të ndërtojë 
të ardhmen, prandaj njohja e brezit 
të ri me historinë e popullit tonë ndër 
shekuj është përgjegjësi dhe detyrë për 
çdo mësues dhe edukator. Kjo ishte dhe 
arsyeja kryesore që nxënësit e klasave të 
treta, të katërta dhe të pesta të shkollës 
sonë vizituan Muzeun Kombëtar Gjergj 
Kastrioti Skënderbeu në Krujë. Nxënësit 
u njohën nga afër me jetën dhe veprën e 
Heroit tonë Kombëtar, si dhe panë piktura 
murale e skulptura kushtuar atij. Më pas, 
shëtitën nëpër rrugën me kalldrëm të 
Pazarit të Vjetër

NË MUZEUN KOMBËTAR – KRUJË

BUNK’ART 

Nxënësit e klasave 6C dhe 
6G të shoqëruar nga mësuesit e 

tyre kujdestarë vizituan ambientet e 
ekspozitës video-muzeale Bunk’art. Plot 

kureshti për një periudhë kohore për të 
cilën kanë dëgjuar shumë, por që nuk 
arrijnë ta përfytyrojnë dot, nxënësit panë 
me mjaft interes materialet e ekspozuara 

dhe ndoqën ciceronin që i shoqëroi 
në këtë vizitë. 

Në kuadër të Javës Globale të Parasë, senatorët 
e klasave të shtata dhe nxënësit e klasës 3B bënë 
një vizitë në Muzeun e Bankës së Shqipërisë 
për të marrë informacion rreth numizmatikës, 
historisë, artefakteve dhe edukimit financiar. 
Në katin numizmatik të këtij muzeu, nxënësit u 
njohën me këmbimin paramonetar, koleksionin 
numizmatik (i cili prezanton koleksionet të 
Bankës së Shqipërisë nga lashtësia deri në 
shekullin XX), prerjet monetare në Iliri, Dhomën 
e Thesarit etj. Ndërsa në katin edukativ, nxënësit 
patën rastin të njihen me disa ambiente si: 
dhoma e studentit, dhoma e fëmijëve, dhoma e 
Evropës, etj.  Punonjësit e Dhomës së Fëmijëve 
u dhuruan nxënësve të klasës së tretë nga një 
libër të përshtatshëm për moshën e tyre.

NË MUZEUN E BANKËS SË 
SHQIPËRISË

Një grup nxënësish të klasës së 4F bënë 
një vizitë te Albcontrol, agjenci e cila 
menaxhon dhe kontrollon hapësirën 
ajrore Shqiptare në përputhje me 
standartet ndërkombëtare të lundrimit 
ajror. Aty u pritën nga Drejtoresha 
e Përgjithshme e Albcontrol-it, znj. 
Belinda Balluku, e cila i shoqëroi fëmijët 
pranë pistës së fluturimit si dhe u foli 
atyre për trafikun ajror në vendin tonë. 
Nxënësit patën rastin të ndiqnin nga afër 
momentet kur në pistë po ulej avioni i 
linjës British Airways dhe minutat kur 
po priste të ngrihej në fluturim avioni i 
linjës Lufthansa. 

VIZITË TE ALBCONTROL

VIZITË 
NË OST 

Nxënësit e klasës 6E kaluan një ditë 
krejt ndryshe në zyrat qendrore të OST 

(Operatori i Sistemit të Transmetimit). 
Këtu nxënësit u njohën me sistemin e 
shpërndarjes së energjisë elektrike në 
Shqipëri. Nxënësit u pritën nga drejtori i 
përgjithshëm, Z.Engjëll Zeqo, dhe nga 

inxhinierë të institucionit. 

Fakulteti i Arteve të Bukura u dhuroi nxënësve të 
klasës 6A një ditë të mbushur me mbresa 

dhe kujtime që s’mund të ishin ndryshe 
veçse të bukura. Të ftuar nga 

pedagogia e këtij fakulteti, 
znj. Taulanda Jupi, nxënësit 

u njohën me shumë 
nga ambientet e këtij 

fakulteti dhe historikun 
e tij. Ata panë sallën 
e koncerteve, e 
cila edhe pse me 
kapacitet të vogël, 
është më e mira 
në Ballkan për sa 
i takon akustikës. 
Interesante ishte 
edhe biblioteka e 
këtij fakulteti, e cila 

është nga më të vjetrat 
në Shqipëri dhe brenda 

saj ka plot dorëshkrime 
origjinale të autorëve të 

njohur shqiptarë. Nxënësit 
panë auditorët, studentë 

duke punuar, punët më të mira 
të studentëve, si dhe skulpturat 

jashtë universitetit të cilat ndodhen aty 
që në vitet e para të hapjes së këtij fakulteti.

NJË FTESË NGA FAKULTETI I ARTEVE TË BUKURA 

Nxënësit e klasës 5G bënë një vizitë në rektoratin 
e Universitetit të Tiranës, ku u pritën nga rektori 
i Universitetit të Tiranës, Prof. Dr. Dhori Kule. 
Rektori u foli nxënësve për historikun e 
këtij universiteti, fakultetet, departamentet 
akademike dhe programet e studimit që 
përfshihen në të, si  dhe për rëndësinë e tij si 
universiteti i parë në Shqipëri.
Rektori u foli nxënësve për vlerën e madhe 
që kanë studimi dhe të mësuarit në jetën e 
çdo individi. Më pas, ai i prezantoi nxënësit 
me dekanin e Fakultetit të Ekonomisë, Prof. Dr.  
Sulo Hadëri, i cili i njohu nxënësit me bibliotekën, 
auditorë të ndryshëm dhe ambiente të tjera të këtij 
fakulteti.

Nxënësit e klasës së 6H zhvilluan një 
bashkëbisedim në ambientet e Universitetit 
Evropian të Tiranës me Z. Tomi Treska, 
përgjegjës i departamentit të edukimit mbi 
tekstet e historisë. Nxënësit u vunë në dijeni 
për rrugën që ndjekin tekstet shkollore 
deri në momentin kur mbërrijnë në duart 

e nxënësve. Gjatë bisedës, Z. Treska nxiti tek 
nxënësit arsyetimin dhe debatin historik. Pas 

bashkëbisedimit, nxënësit vizituan godinat e 
universitetit, përfshirë  këtu edhe bibliotekën.

NJË  DITË NË UNIVERSITETIN E TIRANËS

NË UNIVERSITETIN EVROPIAN 
TË TIRANËS

MBRESA 

NGA ATSH

Agjensia Telegrafike Shqiptare (ATSH) u 
vizitua nga klasa e 6F, ku u pritën nga drejtori 

i saj, z. Gëzim Podgorica. Ai u tregoi nxënësve 
për historikun e ATSH-së dhe iu përgjigj me kënaqësi 

pyetjeve që i drejtuan ata.
Gjatë vizitës nxënësit panë zyrat e ndryshme ku bëhet  

përkthimi i lajmeve, mënyrën se si përgatiten 
ato, vendin ku përpunohen dhe së fundmi 

ambientin ku bëhet xhirimi i tyre. Ato që 
tërhoqën gjithashtu vëmendjen e 

nxënësve ishin disa imazhe vërtet 
mbreslënëse të varura ndër 

mure, ku tregoheshin 
ngjarje të mëdha 

historike. 

Nxënësit e klasës 6E, të ftuar nga regjisori Altin 
Basha, vizituan ambientet e televizionit 
TopChannel. Të mësuar duke i parë vetëm 
nga ekrani i televizorit, nxënësit ndien të 
tjera emocione kur panë nga brenda 
sallën e emisionit “Portokalli”, “Talk 
Show”, “The Voice of Albania” 
apo “Fix Fare”. Më pas, nxënësit u 
prezantuan me një grup nga aktorët 
e trupës së portokallisë dhe biseduan 
me ta në mënyrë miqësore mes humorit 
dhe të qeshurave pa pushim.

Nxënësit e klasës 6E, të ftuar nga regjisori 
Altin Basha, vizituan ambientet 

e televizionit TopChannel. Të 
mësuar duke i parë vetëm nga 

ekrani i televizorit, nxënësit 
ndien të tjera emocione 

kur panë nga brenda sallën e 
emisionit “Portokalli”, “Talk Show”, 

“The Voice of Albania” apo “Fix Fare”. 
Më pas, nxënësit u prezantuan me një 

grup nga aktorët e trupës së portokallisë 
dhe biseduan me ta në mënyrë miqësore mes 
humorit dhe të qeshurave pa pushim.

MES HUMORIT NË TOP CHANNEL

NË TV SCAN

NJË DITË NË CIRK

Nxënësit e klasave 1, 2, 3 shkuan në shfaqjen e 
cirkut të famshëm “Bellucci” i ardhur në Tiranë.
Performancat e zbutësit të tigrave, zbutësit të 
qenve, rrota e vdekjes, njeriu plumb, numra të 
ndryshëm me papagaj dhe gjarpërinj, numrat e 
shpejtësisë dhe numrat e lartësive do të mbeten 
gjatë në mendjen e tyre.
Gëzimi, kureshtja, frika dhe habia, përzier së 
bashku, i mbajtën nxënësit të mbërthyer dhe 
plot entuziazëm gjatë gjithë shfaqjes.

ALVIN & THE CHIPMUNKS 3

Gëzim dhe emocione të veçanta për nxënësit 
e klasave 1, 2 dhe 3 në kinemanë Cineplex që 
hapi dyert dhe i priti me filmin “Alvin and the 
Chipmunks 3”.  Edhe pse në kinema mbahet 
qetësi dhe filmi ndiqet me vëmendje, këtë herë 
nxënësit e vegjël nuk i rezistuan dot këngëve 
ritmike të chimpmunksave dhe i kënduan e 
duartrokitën shpeshherë gjatë filmit. Gjatë 
kthimit për në shkollë ata diskutuan për filmin 
dhe komentuan skenat gazmore të tij.

NË QYTETIN E LEGJENDËS

Hijerëndë, e bukur dhe bujare, ndërtuar në 
rrëzë të qytetit të Shkodrës, Kalaja e Rozafës 
ishte e para që i uroi mirëseardhjen nxënësve 
të klasave të 9-ta dhe të 8-ta. Tek mbërritën në 
bedenat e kalasë, nxënësve iu shfaq para syve 
me gjithë madhështinë e tij, i gjithë qyteti. Më 
tej, nxënësit vizituan muzeun brenda kalasë, i 
cili u shfaqi përpara syve si të gjallë historinë e 
popullit shqiptar. 
Më pas, një drekë plot shije mes bukurisë, 
mikpritjes dhe bujarisë shkodrane, e mbylli 
këtë vizitë.

NË BERATIN MIJËVJEÇAR

Klasa e 9H udhëtoi drejt qytetit 2400 vjeçar 
të Beratit. Teksa afroheshin përshëndetjen e 
parë e morën nga shkëlqimi i bardhësisë së 
shtëpive karakteristike të vendosura njëra 
mbi tjetrën. 
Më pas, duke kaluar nëpër rrugët me kalldrëm, 
nxënësit u ngjitën në kalanë madhështore 
ku gjenden veprat unike të piktorit të madh 
Onufrit dhe djalit të tij, Nikollës.
Prej lartësisë së kalasë ata vështruan se si 
lumi Osum ndan qytetin e Beratit në dy pjesë, 
ku mjeti lidhës është Ura e Gorricës me plot 
shtatë harqe.

DURRËSI 

I LASHTË 

Durrësi priti këtë pranverë në disa 
ekskursione të veçanta nxënësit e klasave të 

dyta, të katërta, të pesta dhe anëtarët e korit të 
shkollës. Ky qytet bregdetar, që mban nën ndërtesat 

e tij rrënojat e lashtësisë ilire, i magjepsi nxënësit 
me amfiteatrin madhështor, dhe akoma më shumë 
me Muzeun Arkeologjik, në të cilin ata panë relike të 
llojeve të ndryshme, enë prej balte si dhe skulptura 
mbi 2500 vjeçare që tregonin qytetërimin dhe 

zhvillimin e Dyrrahut të asaj kohe. Gjatë këtyre 
ekskursioneve nxënësit patën rastin të ecnin 

përgjatë shëtitores së re të qytetit, të 
vraponin buzë detit, të mblidhnin 

guacka etj.  

NË 

LLOGARA

Klubi i Kinemasë zgjodhi që një prej 
takimeve të tij ta kthente në një ekskursion 

drejt Llogarasë. Anëtarët e tij u nisën nga Tirana 
një të shtunë në mëngjes dhe ndalesën e parë e 

bënë në qytetin e Vlorës. Aty ata bënë shëtitje në 
qytet dhe shijuan drekën tek Uji i Ftohtë.
Më pas nxënësit u nisën në drejtim të destinacionit të 
përzgjedhur. Arritën në Llogara dhe u vendosën në 
kompleksin ‘’Llogara Tourist Village’’, ku qëndruan 

një natë. Lojërat e zhvilluara ishin nga më të 
larmishmet, por më mbresëlënësja ishte 

ecja në mal për në Pishën Flamur.

Vlora, qyteti ynë i bukur i bregdetit të Jonit, 
priti nxënës nga klasat e shtata dhe të treta. 
Për klasat e shtata vendqëndrimi i parë 
ishte Radhima, ku shijuan ajrin e pastër, 
kaltërsinë dhe jodin e bregdetit. Ndërsa 
shëtitja me varkë, ishte padyshim aktiviteti 
më i veçantë për ta. Pas drekës nxënësit 
bënë shëtitje nëpër qytet.
Ndërsa vogëlushët e klasës së 3G para 
mbërritjes në Vlorë vizituan kafshët në 
Kopshtin Zoologjik “Safari”, në Fier. Më pas, 
mbërritën në Vlorë, ku të nxitur nga koha 
e mirë dhe era e ngrohtë e detit, shëtitën 
përgjatë bregut dhe vizituan një rezervat 
peshku, në të cilin panë lloje të ndryshme 
peshqish. Ndalesa e fundit, para kthimit në 
Tiranë, ishte qendra e Vlorës historike, ku 
nxënësit ecën te Sheshi i Flamurit dhe panë 
Monumetin e Pavarësisë.

MBRESA NGA NJË SHËTITJE 
NË VLORË 

Në vazhdën e aktiviteteve të organizuara në 
shkollën tonë, u zhvillua një ekskursion i 
këndshëm në muajin shkurt me nxënësit 
e paraleleve 4-9 në Turqi. Qytetet që u 
vizituan ishin Bursa dhe Stambolli, të 
cilët ofruan një larmi aktivitetesh 
si: shëtitje në Bosfor, ski në 
Bursa, shëtitje me biçikleta, vizitë 
në akuariume, kopsht zoologjik, 
park lojrash, si dhe  lojërat gokart. 
Madhështore dhe e mrekullueshme  ishte 
dëbora që kishte mbuluar me petkun e 
bardhë malin Uludag.

Nxënësit e klasave 4, 5, 6 vizituan tre 
kryeqytete të Evropës: Vjenë, Pragë 

dhe Budapest. Ata kaluan një 
aventurë të bukur 5 ditore 

ku panë nga afër parqe, 
opera, muzeume, katedrale, 

parlamente, kështjella, pallate 
mbretërore, akuariume, kopshte 

zoologjike, shtëpinë e Mozartit 
dhe Orën Astrologjike. Ndërsa në 

Pragë nxënësit u takuan me Këshilltarin e 
Ambasadës shqiptare në Çeki. 

SHËTITJE NË TURQI

UDHËTIM NËPËR EVROPË



R E V I S TA  E  S H K O L L Ë S  |  M a j  2 0 1 6 16

Turgut Ozal

SHËTITJE NË MAQEDONI 
E KOSOVË

Për këtë vit shkollor, në kujtimet 
e nxënësve të klasave të treta u 
shtua edhe një moment tjetër 
mbresëlënës, udhëtimi në 
Maqedoni  e Kosovë. Në 
itinerar përfshihej 
njohja me disa qytete 
si Struga, Tetova,  Shkupi 
dhe Prizreni. Ndalesa e parë 
ishte në Strugë, ku nxënësit pas 
darkës bënë një shëtitje buzë lumit 
Drin dhe më pas u nisën për në hotel 
Scardus, në malin Sharr, nga i cili dukej i 
gjithë qyteti i Tetovës. Dita e dytë kaloi duke 
rrëshkitur me slita në pistat e skive të këtij mali 
dhe pasditja përfshiu larje në pishina dhe shëtitje 
nëpër qytetin e Tetovës. 

Destinacioni pasardhës ishte qyteti i 
Shkupit, ku nxënësit midis aktiviteteve të 

tjera, vizituan edhe qendrën e re me 
Muzeun Arkeologjik, me skulptur-

at e Justinianit I, Filipit II dhe 
skulptura të tjera madhësh-

tore. Dita e fundit e 
udhëtimit filloi me 

rrugën për në 
Prizren, shëtit-

je në këtë qytet 
dhe përfundoi me 

kthimin për në Tiranë. 

Ethet e konkurseve të Javës së Anglishtes përfshinë 
të gjitha paralelet e shkollës që nga klasa e parë 

deri te klasa e nëntë. Kjo javë, më e shumëpritura 
prej nxënësve, ofron jo vetëm konkurse, por 
edhe argëtime e lojëra, të cilat kanë për qëllim 
të nxjerrin në pah përvetësimin nga ana e 
nxënësve të gjuhës angleze, gjuhës që lidh 
me njëra-tjetrën kultura të ndryshme.  Fushat 
që janë zgjedhur për të garuar janë: poezia, 

kënga, fjalori, drama, debati dhe këndi i kulturës  
në të cilin nxënësit shfaqin njohuritë e tyre rreth 

shtetit  që kanë zgjedhur për të prezantuar. Java 
e Anglishtes u  përmbyll me një shfaqje me numrat 

më të spikatur nga të gjitha klasat.

Gjatë Javës së Anglishtes Ambasadorja e Kinës në 
Shqipëri, Jiang Yu, vizitoi shkollën tonë. Ajo pa 
nga afër punimet e nxënësve për këtë aktivitet 
dhe u ndal veçanërisht në dy klasa, të cilat 
kishin zgjedhur Kinën si vendin për të cilin 
do të flisnin në këndin e kulturës (Culture 
Corner). Nxënësit e këtyre klasave kishin 
përgatitur projekte në të cilat prezantohej 
historia e lashtë e këtij vendi, kultura, traditat, 
veshjet, këngët, vallet, ushqimet tradicionale 
dhe pikat më të njohura turistike të tij. 
Ambasadorja i dëgjoi me vëmendje prezantimet 
dhe midis të tjerave theksoi se “kjo përgatitje 
dhe punë e fëmijëve ishte përtej asaj që ajo kishte 
imagjinuar”. Në fund, ambasadorja bëri foto me fëmijët 
dhe u dhuroi atyre disa suvenire karakteristike nga Kina.

GJATË JAVËS SË ANGLISHTES

AMBASADORJA E KINËS NË 
SHKOLLËN TONË

Matematika, edhe pse shpesh konsiderohet si 
“lëndë e vështirë”, ka bukuritë e saj dhe e gjejmë 
të shtrirë pothuajse kudo në jetën tonë. Për t’i 
nxitur nxënësit të gjejnë bukuritë e matematikës 
dhe përdorimin e gjerë të saj, në të gjitha 
klasat e shkollës sonë, nga data 8 deri në 12 
shkurt u zhvillua Java e Matematikës. Për këtë 
javë nxënësit përgatitën projekte e postera, 
zbukuruan klasat e korridoret e shkollës me 
numra, formula dhe gjëegjëza matematikore, si 
dhe stampuan bluza, gota ose pjata me logo për 
matematikën dhe konceptet e saj.
Gjatë kësaj jave u zhvilluan edhe shumë konkurse e 
lojëra matematikore.

Një nga javët më të dashura për nxënësit e 
shkollës sonë, është Java e Gjuhës Turke. 
Aktivitetet për Javën e Turqishtes përfshinë 
vendosjen e posterave në gjithë shkollën, 
përmes të cilëve u bë një prezantim i 
Turqisë, dhe “Oda turke” në paralelin e 
klasave të teta.
Muzika turke gjatë pushimeve midis orëve, 

qerasja në oborrin e shkollës si dhe panairi 
me ushqime turke ishin veprimtaritë që e 

bënë vërtet të veçantë këtë javë.

JAVA E MATEMATIKËS

JAVA E GJUHËS TURKE

ASEF 

2016

Numri i projekteve që u paraqit këtë vit në 
Olimpiadën e Projekteve ASEF nga nxënësit e 

gjithë kolegjeve turke në Shqipëri ishte 275. 
Nxënësit konkuruan në dy kategori: senior dhe 

junior. Kategoritë, si çdo vit, ishin poster design, 
short movie, web design, programim dhe shkencë.
Në ceremoninë hapëse shiriti i kuq u pre nga z. 
Sadi Vorpsi, prefekti i Tiranës.

Juria që vlerësoi projektet përbëhej nga 
anëtarë prej Maqedonisë, Malit të Zi, 

Kanadasë dhe Shqipërisë.

OLIMPIADA 

EPOKA

U zhvillua për të pestin vit radhazi Olimpiada 
Shkencore Epoka, në të cilën morën pjesë mbi 

350 nxënës të klasave 6 -11 nga të gjitha kolegjet 
turke në Shqipëri. Lëndët në të cilat ata konkurruan 
janë: Matematikë, Fizikë, Kimi, Biologji, Informatikë 
e Anglisht dhe pyetjet e tezave të hartuara për këtë 
olimpiadë ishin të një niveli të lartë vështirësie. 
Fituesit e secilës kategori u kurorëzuan në një 

ceremoni festive në ambientet e kolegjit 
“Turgut Özal”, Tiranë. Për më të mirët u 

shpërndanë 29 medalje bronzi, 
29 argjendi, 33 ari si 

dhe dhurata .

GDS 

Gjatë muajit prill në 
shkollën u zhvilluan GDS-

të e dyta. Risi e këtij viti është se 
lëndët histori, gjeografi, dituri natyre 

(për ciklin fillor), gjuhë shqipe dhe anglisht u 
zhvilluan online. Në këtë mënyrë nxënësit njihen me 

rezultatin në kohë reale dhe, njëkohësisht, mësuesit marrin 
një statistikë të shpejtë dhe të plotë për të gjitha përgjigjet e 
pyetjeve të testit.  Gjithashtu, vlen për t’u theksuar se nxënësit, 

duke hyrë te programi i shkollës nga adresat e tyre 
personale, kanë mundësi të bëjnë teste paraprake, 

GDS provë, Test Yourself apo Webquize si 
përsëritje përpara testit final. 

Provimet e Lirimit janë nga provimet më të 
rëndësishme të cilat mbyllin ciklin shkollor 
9-vjeçar. Këto provime janë finalizimi i 
suksesshëm i nëntë viteve punë, mund e 
orë të gjata mbi libra. Parapërgatitjet 
për këto provime në shkollën tonë 
kanë filluar në muajin shkurt, duke 
zhvilluar nga një orë konsultime, 
si në lëndën e gjuhës shqipe, ashtu  
dhe në  lëndën e matematikës. Suksesi 
dhe rezultatet e larta të marra në këto 
provime kanë qenë një tregues i arritjeve të 
nxënësve tanë ndër vite. Urojmë që dhe këtë vit 
të jemi (të renditemi) ndër më të mirët! 

Testimi i njohurive të anglishtes për 
nxënësit e klasave të gjashta dhe të 

teta në të gjitha kolegjet turke në 
Shqipëri zgjati katër ditë.

Në tre ditët e para nxënësit 
u testuan në aftësinë e të 

folurit, ndërsa ditën e katërt 
në lexim, shkrim dhe dëgjim. 

Provimet KET dhe PET, respektivisht 
për klasat e gjashta dhe të teta, janë markë 

ndërkombëtare e universitetit të Kembrixhit. 
Këto provime janë kthyer në traditë në kolegjet 

turke. 

PARAPËRGATITJE PËR PROVIMET 
E  LIRIMIT

KET & PET

SHKRONJA DH – BARDHI TE 
DENTISTI

Për nxënësit e klasës I G, tema “Bardhi te 
dentisti” në lëndën e Abetares do kujtohet 
gjatë si një orë krejt ndryshe nga të tjerat, pasi 
kishin ftuar dentisten Entela Osmaj. Ajo u foli 
fëmijëve për kujdesin që duhet të tregojnë 
për dhëmbët dhe i këshilloi ata që përveç 
pastës dhe furçës së dhëmbëve, të përdorin 
dhe fillin dentar. Gjithashtu, dentiste Entela u 
foli nxënësve për dhëmbët e qumështit e për 
dhëmbët e rinj që po u dalin dhe u rekomandoi 
fëmijëve të marrin çdo ditë tabletat me flor 
(gjithmonë në kujdesin dhe vëmendjen e 
prindërve). Më pas, nxënësit lexuan pjesën 
nga libri i Abetares dhe treguan histori nga 
jeta e tyre personale në lidhje me dhëmbët 
dhe kujdesin që tregojnë për ta. Ata i treguan 
dentistes edhe për njohuritë që kanë marrë 
në lidhje me higjienën e gojës gjatë orës së 
Edukimi të Vlerave. 

MJETET E UDHËTIMIT

Nxënësit e klasës 3B e kaluan orën e Edukatës 
shoqërore duke i zhvilluar temat “Mjetet e 
udhëtimit” dhe “Qarkullimi rrugor” në mënyrë 
praktike, brenda ambienteve të klasës. Ata 
përdorën lodrat e tyre si një mënyrë zbavitëse 
për të luajtur dhe për të mësuar njëkohësisht. 
Në këtë mënyrë, për të konkretizuar llojet e 
ndryshme të mjeteve të udhëtimit në tokë, në 
ajër apo në det, ata sollën makinat, avionët dhe 
anijet, të cilat i mbanin në raftet e lodrave në 
shtëpi.  Më pas, me mjetet-lodra të udhëtimit 
në tokë, ata improvizuan situata të qarkullimit 
rrugor në qytet, ku treguan se respektojnë 
semaforin dhe mjetet e udhëtimit që kanë 
rëndësi parësore si ambulancat, zjarrfikëset apo 
makinat e policisë.

QARKU ELEKTRIK

Për të kuptuar praktikisht parimin e elektricitetit, 
nxënësit e klasave të katërta ndërtuan secili 
qarkun e tij elektrik. Fillimisht ata panë foto e 
shembuj qarqesh dhe diskutuan rreth tyre duke 
u njohur me pjesët përbërëse të një qarku. Më 
pas ata vazhduan me ndërtimin e qarkut në 
praktikë.
Në fund klasa ndriçoi edhe më tepër nga të 
gjitha dritat e ndezura njëherësh dhe nga fytyrat 
e lumtura të nxënësve. 

DISTILIMI I UJIT

Mesi i muajit janar i gjeti nxënësit e klasave 
të pesta të përfshirë në eksperimente dhe 
veprimtari praktike, të gjitha këto në kuadër të 
kapitullit “Uji” në lëndën Dituri Natyre.
Duke shfrytëzuar mjetet e laboratorit të 
shkencës ata pastruan ujin me filtrim, si dhe 
ndërtuan aparatin  e distilimit duke përftuar 
në këtë mënyrë ujë të distiluar. Nxënësit panë 
se sa i ndotur mund të jetë uji, shtresëzimet e 
kripërave që e përbëjnë atë dhe sa i rëndësishëm 
është filtrimi i tij për shëndetin e njeriut.

“Bimët dhe ndërtimi i tyre” ishte kapitulli që 
morën nxënësit e klasave të treta në lëndën 
e Diturisë së Natyrës. Për t’u njohur më mirë 
me bimët, mbjelljen  dhe ndërtimin e tyre,  
me këta nxënës u zhvillua në laboratorin e 
shkencës veprimtaria praktike me temë “Si të 
mbjellim një bimë”.
Të pajisur me doreza dhe mjete për punimin 
e tokës, fëmijët mbollën në vazo, lule të 
ndryshme si: mëllagë, trëndafil, luleshpatë, 
vjollcë dhe lule të tjera zbukurimi.
Edhe pse janar, laboratori i shkencës dukej si një 
lulishte në stinën e pranverës.

Kopshti i luleve “Garden Line” hapi dyert për 
vogëlushët e klasës 1A, një ditë pranvere me 

diell. Fëmijët panë lloje të ndryshme lulesh dhe 
u mahnitën pas ngjyrave dhe aromave të tyre. 
Duke kaluar nga njëri rresht i luleve te tjetri, 
ata ndalonin dhe vështronin kaktusët me 
lloj-lloj ngjyrash si dhe jargavanët, të cilët me 
aromën e tyre kishin ftuar edhe një numër 
të madh fluturash. Herë pas here, fëmijët 
ndalonin dhe pyesnin për emrat e luleve, për 

murin e lulëzuar apo për shijen e frutave të 
çuditshme, një ndër të cilët ishte fruti me formë 

dardhe dhe me lëkurë limoni. Në fund, secili 
fëmijë mori si dhuratë një vazo me lule për ta rritur 

vetë me përkujdesje e dashuri.

SI TË MBJELLIM NJË BIMË

VIZITË NË GARDEN LINE

Dita Ndërkombëtare e Tokës, 22 prilli, ka vite që ka marrë 
rëndësinë e saj edhe në vendin tonë. Kjo është 

një ditë e veçantë që synon angazhimin 
e të gjithë njerëzve anembanë botës 

për t’i shprehur mirënjohjen 
shtëpisë sonë të përbashkët, 

Tokës. Qytetarë të moshave 
të ndryshme gjejnë pak 

kohë për të mbjellë një 
pemë, rregulluar një 
park, pastruar një rrugë 
apo për të marrë pjesë 
në ngjarje që synojnë 
të rrisin ndërgjeg-
jësimin e njerëzve për 
kujdesin ndaj mjedis-
it. Ky ndërgjegjësim 
duhet të fillojë që 

në vitet e hershme 
të jetës, ndaj brezi i ri 

duhet të jetë objektivi 
kryesor në evenimente 

të tilla. Dhe ishin pikërisht 
nxënësit e klasave të gjashta 

të shkollës sonë, ata që dhanë 
një mesazh mjaft domethënës në 

këtë ditë duke mbjellë fidanë në një 
lulishte midis pallateve në lagjen nr. 6 të 

kryeqytetit.

DITA NDËRKOMBËTARE E TOKËS

Viktor Hygo ka thënë: “Muzika shpreh atë që 
nuk mund të thuhet me fjalë dhe atë që nuk 
mund të rrijë në heshtje”, ndaj për ata nxënës 
që duan të shprehen me gjuhën e muzikës, 
në shkollën tonë prej vitesh,  janë hapur dhe 
funksionojnë klubet e kësaj fushe, ku më të 
ndjekurit janë klubi i pianos dhe ai i violinës. 
Këto klube e zhvillojnë veprimtarinë e tyre 
brenda ambienteve të shkollës, dy herë në javë, 
pas orarit të mësimit. Nxënësit pjesëmarrës në 
to janë nga klasa e parë deri në klasën e pestë 
dhe ndiqen nga mësuesit e muzikës të shkollës 
sonë. 

KLUBI I INSTRUMENTISTËVE

KLUBI 

I TEKSTILIT

Baza e klubit të tekstilit është kreativiteti 
dhe mbështetja e ideve të reja të nxënësve 

pjesëmarrës. Nëpërmjet mësimdhënies, 
konceptuar si një proces komunikim-krijimi 
midis mësuesit dhe nxënësit, jepet mundësia 
për të njohur historinë e zhvillimit të veshjeve, 
historinë e krijimit dhe aplikimit të dizainit 

si dhe ndërthurjen me materiale të 
ndryshme (ricikluese). Në fund të klubit 

organizohet një sfilatë e ideuar dhe 
shfaqur nga vetë ata.

Sporti është një aktivitet sa argëtues, aq 
edhe i dobishëm për çdo grupmoshë,  ndaj 
Klubi i Sportit gjeti menjëherë mbështetësit 
e tij në radhët e nxënësve të shkollës sonë. 
Ky klub zhvillohet çdo të premte dhe brenda 
tij përfshihen disa grupe më të vogla, si ai i 
basketbollit, ku marrin pjesë 10 djem dhe ai 
i volejbollit, ku marrin pjesë 12 vajza. Klubi 
zhvillohet gjatë gjithë vitit shkollor dhe qëllimi 
është që të krijohen ekipe për të përfaqësuar 
shkollën tonë në ndeshjet me shkolla të tjera.

KLUBI I SPORTIT

KLUBI 
I EBRUSË 

Një grup nxënësesh nga klasat 5-7 janë 
bërë anëtare të Klubit të Ebrusë. I cilësuar 

si arti i përshtatjes së ngjyrave, ebruja ka në 
gjenezën e vet përdorimin e ujit. Ky art e ka marrë 

emrin nga fjala perse “ebri” që do të thotë re dhe 
punohet duke lëshuar me kujdes pikat e bojës 
mbi ujin e përgatitur më parë. Pas dhënies së 
formës, fleta e bardhë vendoset mbi sipërfaqen 

e ujit ku kemi bërë një figurë. Kësisoj, figura e 
formuar pikturohet në letër si të ishte një 

fotokopje me ngjyra. 

KLUBI 
I  

ROBOTIKËS

Klubi i Robotikës, i themeluar rishtas, ka nisur  
programin e tj  me 18 nxënës nga klasa 6-10 në 

ambientet e gjimnazit “Turgut Özal “.
Deri tani nxënësit janë njohur me metodat e 
programimit, dizenjimit, montazhit, kontrollit 

si dhe me konkurset ndërkombëtare në të 
cilat mund të marrin  pjesë.

Në vazhdën e aktiviteteve 
jashtëshkollore, nxënës të klasave të 
gjashta kanë krijuar klubin e kinemasë. 
Në orët që i takojnë këtij klubi, nxënësit 
pjesëmarrës shkojnë në kinema, ku 
argëtohen, shkëmbejnë ide, pranojnë 
mendimet e njëri-tjetrit për filma të 
ndryshëm që shikojnë çdo javë.
Në këtë mënyrë, ata mësojnë se të 
shohësh një film nuk është gjithmonë 
humbje kohe, mjafton të dish të 
marrësh më të mirat që përcjell ai dhe 
natyrisht, që duhet të dish të zgjedhësh 
filmin e duhur e të përshtatshëm për 
moshën. Këto janë vlera që duhet të 
edukohen te çdo nxënës që në fëmijëri.

KLUBI I KINEMASË

KLUBI I 
ALPINIZMIT

“Ai që e njeh natyrën, e mbron atë” – 
kjo thënie e njohur na tregon qartë se ne, 

mësuesit, edukatorët dhe prindërit, kemi për 
detyrë t’i njohim fëmijët me natyrën, me vendin 

tonë, pasi vetëm kështu ata do ta duan dhe do ta 
mbrojnë atë. Kështu, nisi si ide krijimi i klubit më 
të ri në shkollën tonë, Klubit të Alpinizmit. Ky klub, 
kryesisht, përfshin ecje në vende si shpella, kala, 
kanione apo edhe ngjitje në majat e vargmaleve 

të Shqipërisë së Mesme. Klubi zhvillohet gjatë 
ditëve të shtuna dhe nxënësit anëtarë 

duhet të pajisen me veshjet e 
posaçme që kërkon ky sport.

Shpella e Pëllumbasit, Mali i Krujës dhe 
Kepi i Rodonit janë tre nga aktivitetet e 
Klubit të Alpinizmit. Nxënësit, të pajisur 
me elektrikë dore, eksploruan Shpellën e 
Pëllumbasit, e cila është një nga gjashtë 
shpellat karstike të Evropës dhe panë 
stalagmitet dhe stalaktitet e formuara prej 
mijëra vitesh në brendësi të saj. 
Ngjitja e Malit të Krujës, 1174m, ishte 
udhëtimi i dytë, që përbënte një sfidë të 
cilën të gjithë nxënësit e kaluan me sukses 
duke u ngjitur deri në majën e malit. 
Dhe pasi eksploruan shpellën dhe ngjitën 
lartësitë, radhën e kishte horizonti blu 
i Adriatikut. Kepi i Rodonit, ky vend ku 
gjenden të ndërthurura gjurmë të historisë 
dhe natyra e bukur, u ofroi nxënësve 
një pamje spektakolare mes gjelbërimit, 
shtigjeve të ngushta dhe valëve të detit. 
Vende të tjera po presin për eksploruesit e 
shkollës sonë.

Shpella e Pëllumbasit, Mali i Krujës dhe 
Kepi i Rodonit janë tre nga aktivitetet e 
Klubit të Alpinizmit. Nxënësit, të pajisur 
me elektrikë dore, eksploruan Shpellën e 
Pëllumbasit, e cila është një nga gjashtë 
shpellat karstike të Evropës dhe panë 
stalagmitet dhe stalaktitet e formuara prej 
mijëra vitesh në brendësi të saj. 
Ngjitja e Malit të Krujës, 1174m, ishte 
udhëtimi i dytë, që përbënte një sfidë të 
cilën të gjithë nxënësit e kaluan me sukses 
duke u ngjitur deri në majën e malit. 
Dhe pasi eksploruan shpellën dhe ngjitën 
lartësitë, radhën e kishte horizonti blu 
i Adriatikut. Kepi i Rodonit, ky vend ku 
gjenden të ndërthurura gjurmë të historisë 
dhe natyra e bukur, u ofroi nxënësve 
një pamje spektakolare mes gjelbërimit, 
shtigjeve të ngushta dhe valëve të detit. 
Vende të tjera po presin për eksploruesit e 
shkollës sonë.

SHPELLA E PËLLUMBASIT, 
MALI I KRUJËS DHE KEPI I RODONIT

KAMPIONATI I PINGPONGUT

Kampionati i Pingpongut, mes nxënësve të 
klasave të nënta u zhvillua në muajt shkurt 
dhe mars. Numri i djemve që morën pjesë 
ishte i konsiderueshëm, por sigurisht në fund 
vetëm njëri prej tyre do të ishte fituesi. Vendin 
e parë e fitoi Juxhin Kamberi i klasës 9D.
Ndërsa kampionati për vajza u zhvillua në 
muajt mars dhe prill. Fituese e vendit të parë u 
shpall Anxhela Elezaj nga klasa 9G. Ndeshjet u 
zhvilluan në palestrën e shkollës dhe në oborr.

KAMPIONATI I SHAHUT

Në shkollën tonë gjatë Javës së Matematikës u 
zhvilluan edhe lojërat e inteligjencës, ku midis të 
tjerave zuri vend edhe Kampionati i Shahut. Në 
këtë kampionat morën pjesë nxënës nga klasat 
6-9, përzgjedhja e të cilëve kaloi nëpër disa faza. 
Pas një konkurrence të fortë midis pjesëmarrësve, 
fitues doli Ergi Gjumsi, nxënës i klasës së nëntë.

Kampionati i futbollit për klasat e 7-ta

Kampionati i futbollit për klasat shtata u zhvillua 

në periudhën janar-shkurt. Përballja ishte shumë 

e fortë. Ndeshja finale u zhvillua ndërmjet klasave 

7B dhe 7F dhe pas një loje të fortë, fituese u shpall 

klasa 7B.

Kampionati i futbollit për klasat e 3-ta

Në muajt mars-prill përballja ishte midis klasave të 

treta. Ra në sy përgatitja serioze si dhe dëshira për 

fitore. Finalja u zhvillua ndërmjet klasave 3F dhe 

3G, ndeshje kjo e cila përfundoi me rezultatin 5-1. 

Kampionati i Basketbollit për klasat e 6-ta (vajza)

Kampionati filloi në 24 Nëntor 2015 deri në 17 

Dhjetor 2015. Klasat që shkuan deri në finale ishin 

e 6D dhe 6F, ku fituese ishte e 6D. 

Kampionati i Basketbollit për klasat e 6-ta (djem)

Kampionati filloi në datën 2 Shkurt 2016 dhe 

mbaroi në 17 shkurt 2016. Në finale dolën klasat 

6A dhe 6F, ku fituese ishte klasa e 6A. 

Kampionati i Basketbollit për klasat e 8-ta (vajza)

Kampionati filloi në datën 11 Janar 2016 dhe 

mbaroi në 23 Janar. Ndeshja finale ishte midis 

klasës së 8A dhe klasës së 8E. Klasa fituese ishte 

e 8A. 

Kampionati i Basketbollit për klasat e 8-ta (djem)

Kampionati filloi në datën 1 Shkurt dhe mbaroi në 

datën 22 Shkurt. Në finale  dolën klasat e 8C dhe e 

8G. Fituese ishte klasa e 8C.

Kampionati i Basketbollit për klasat e 9-ta (vajza)

Kampionati i basketbollit për klasat e 9-ta filloi në 

dt 11.12.2015. Ndeshja finale u zhvillua në datën 

19.1.2016 ndërmjet klasës së 9D dhe 9F. Klasa 

fituese ishte klasa e 9F. 

Kampionati i Basketbollit për klasat e 7-ta (vajza)

Kampionati i basketbollit për klasat e 7-ta filloi në 

dt 11.01.2016. Ndeshja finale u zhvillua në datën 

29.01.2016 ndërmjet klasës së 7C dhe 7F. Fituese 

ishte klasa e 7F.

PËRMBLEDHJE SPORTIVE

KAMPIONATI 
I VOLEJBOLLIT

Kampionati i Volejbollit u zhvillua në muajt 

prill-maj të këtij viti shkollor. Në të morën pjesë 

të gjitha vajzat e paralelit të klasave të nënta 

dhe gjatë zhvillimit të të gjitha ndeshjeve ra në 

sy përgatitja e mirë fizike e vajzave dhe natyrisht, 

dëshira për fitore. Ndeshja finale u zhvillua në 

datën 5.05.2016 ndërmjet klasave 9G dhe 

9E. Kjo ndeshje u zhvillua në ambientet e 

palestrës së Godinës C. Klasa fituese 

ishte e 9E.

VIZITORË 
NGA SPITALI 

HYGEIA

Në fillim të muajit prill shkolla jonë u 
vizitua nga përfaqësues të spitalit “Hygeia”. 

Gjatë takimit u hodh ideja e bashkëpunimit 
midis Spitalit “Hygeia” dhe shkollës sonë 
për kujdesin shëndetësor të nxënësve. 
nxënësit panë me mjaft interes materialet 

e ekspozuara dhe ndoqën ciceronin që 
i shoqëroi në këtë vizitë. 

“Kequshqyerja dhe pasojat që vijnë prej saj”- ishte 
tema për të cilën dietologia e njohur Anila Kalleshi, 
diskutoi me senatorët dhe nxënës të klasave 7, 8 
dhe 9 të shkollës sonë. Sipas saj, të ushqyerit, kur 
nuk bëhet në mënyrën e duhur, çon në pasoja të 
rënda për shëndetin. Dietologia u foli nxënësve për 
anoreksinë, buliminë dhe obezitetin. 
Pyetjet e nxënësve për dietologen treguan 
shqetësimin e tyre në lidhje me ushqimet jo 
të shëndetshme, vaktet e ditës, oraret më të 
përshtatshme të të ushqyerit, etj.

PASOJAT E KEQUSHQYERJES 

Në shkollën tonë çdo ditë zhvillohet një orë e 
veçantë leximi. Si herë-herë, nxënësit e klasave të 
para të shoqëruar nga mësuesja kujdestare e klasës, 
shfrytëzuan ambientet e bibliotekës së shkollës 
për të lexuar. Secili mori librin që i pëlqeu dhe 
gjeti kthinën më tërheqëse, dikush pranë dritares, 
një tjetër te këndet, dikush pranë tavolinave dhe 
ndonjë tjetër pranë rafteve plot me libra. Të gjithë 
lexuan duke respektuar qetësinë në një ambient siç 
është biblioteka.

LEXOJMË  NË BIBLIOTEKËN  
E SHKOLLËS

JO 

DUHANIT! 

Seminari i radhës në bashkëpunim me 
punonjësit e policisë së shtetit u zhvillua 

me nxënësit e klasave të gjashta, të cilët u 
informuan mbi pasojat që sjell përdorimi i duhanit.
Duke qenë se konsiderohet si shkaktar i shumë 
sëmundjeve kronike dhe konsumimi i tij nis 
përgjithësisht në periudhën e pragadoleshencës 
apo adoleshencës, është parë e domosdoshme 

që fëmijët të informohen gjerësisht dhe në 
kohë mbi pasojat e dëmshme që sjell 

pirja e duhanit te shëndeti i njeriut.



R E V I S TA  E  S H K O L L Ë S  |  M a j  2 0 1 639

Turgut Ozal

Shumë shpejt erdhi fundi i vitit shkollor 
dhe për ta bërë atë të paharrueshëm janë 
kujdesur gjithë nxënësit së bashku me 
mësuesit e tyre. Në skenat e festave të 
klasës dukej kontributi i gjithkujt, kush 
me përgatitjen e materialeve të shkruara, 
në fotografime, stilime apo skicime të 
ndryshme dhe kush me interpretime 
këngësh, poezish dhe dramash. 
Si gjithnjë, të pranishëm me mbështetjen 
e tyre dhe duartrokitjet entuziaste, 
prindërit mbushën sallën e shfaqjeve. 
Suksesi i nxënësve u regjistrua nën blicin 
e aparateve që shkrepnin foto pa mbarim 
dhe të kamerave që filmonin pjesë gjatë 
shfaqjes. 

FESTA E KLASËS

U zhvillua në datën 13 maj Ceremonia e 
Minimaturës 2016 “Turgut Ozal” për shkollën  
9-vjeçare, një traditë kjo tashmë, në shkollën 
tonë. Mes emocioneve dhe entuziazmit, mësuesit, 
prindërit dhe nxënësit përjetuan momente vërtet 
mbresëlënëse dhe shumë nostalgji.
Janë 177 nxënës që përfundojnë këtë vit klasën e 
9-të në shkollën tonë. Erdhën në klasat e oborrin e 
kësaj shkolle fëmijë, dhe po largohen adoleshentë. 
Përmes një videoje u shpalosën momentet më të 
bukura të tyre në bankat e shkollës. Nuk munguan 
as prezantimet plot humor e batuta, të nxënësve 
për klasat e shokët e shoqet e tyre. Këngët e vallet 
i dhanë ngjyrat e një koncerti të vërtetë kësaj 
pasditeje.
Dhe në fund hedhja e kapeleve, e cila i jep fundin 
një cikli shkollor për të nisur një stad tjetër  në 
Rrugën e gjatë  e me vlerë të Dijes!  

MINIMATURA

SHEFAT E VEGJËL TË GATIMIT

Është përherë i këndshëm dhe argëtues 
momenti kur shefat tanë të vegjël shkojnë në 
këndin e gatimit.
Grupi i Mjelmave, Dallëndysheve dhe Frutave 
zgjodhi, për këtë herë, përgatitjen e biskotave.  
Si gjithmonë, përbërësit kryesorë të recetës janë 
dashuria dhe përkushtimi i  tyre, prandaj biskotat 
dolën të shijshme dhe të shkrifëta. Dhurata me 
biskota që ata përgatitën për prindërit dhe 
shokët e grupeve të tjera ishte lajmi më i ëmbël 
i ditës.

PIKNIK NË PEZË

Ndoshta më shumë se të gjithë, ekskursioneve 
në natyrë u gëzohen më të vegjëlit, ndaj të 
gjithë grupet e parashkollorit e pritën me 
duartrokitje lajmin për një piknik në Pezë.  Me 
gëzimin që u lexohej në sy dhe me buzëqeshjen 
e çiltër e kaluan gjithë paraditen mes gjelbërimit 
që të ofron natyra në këtë vend. Nën kujdesin 
dhe vëmendjen e edukatoreve zhvilluan plot 
lojëra në ajrin e pastër si dhe eksploruan gjithë 
kërshëri natyrën dhe, më të guximshmit, bënë 
edhe xhiro me kuaj.

AKTIVITET  NGA 
GRUPI ZAMBAKËT 

Këtë herë grupi Zambakët u ftua nga një prind, 
i cili është arkitekt dhe i priti vogëlushët në 
studion e tij. Fëmijët u njohën me disa makete 
dhe panë të çuditur se si fillimisht ndërtesat e 
mëdha bëheshin si shtëpitë e tyre të kukullave. 
Ata vështruan me habi për minuta të tëra disa 
miniprojekte, disa makete të përfunduara, 
mjetet e punës së arkitektit dhe tavolinën ku 
ai punonte. Mbresat nga kjo vizitë ishin aq të 
mëdha, sa disa vogëlushë menjëherë shprehën 
dëshirën se kur të rriteshin patjetër që do të 
bëheshin arkitektë

BLUR PRET GRUPIN 
E BLETËVE 

Grupi Bletët u ftua nga një prind për të kaluar 
një ditë ndryshe brenda ambienteve të Blur. 
Aty fëmijët luajtën me lodrat e larmishme që 
ofron ky kompleks dhe u argëtuan në shoqërinë 
e njëri-tjetrit. Për fëmijët ishte përgatitur edhe 
një tortë e veçantë, e cila ua ëmbëlsoi edhe më 
shumë ditën vogëlushëve.

Bashkëpunimi prind-mësues është 
kyç për ecurinë dhe mbarëvajtjen 
në mësime të nxënësve. Në takimet 
e zhvilluara prindërit u njohën me 
vlerësimet  që kanë marrë fëmijët e 
tyre në testime, detyra e projekte si 
dhe u konsultuan me mësuesit për 
anën sociale, prirjet dhe zhvillimin 
e aftësive të ndryshme të fëmijëve të 
tyre.

Risi në funksion të mësimdhënies dhe 
menaxhimit të klasës në shkollën tonë 
këtë vit është ClassDojo, program ky 
që e ndihmon mësuesin në ruajtjen 
e të dhënave për nxënësit, për 
aktivizimin, punën në grup, përgatitjen 
e përditshme të tyre etj. 
E veçanta e ClassDojo-s është se 

mësuesi i cili e përdor këtë program, 
zgjedh vetë se cilat sjellje të nxënësve 

do të vlerësojë gjatë një periudhe të 
caktuar kohore. Tjetër tipar i rëndësishëm i 

këtij programi është se vlerësimi i njoftohet 
prindërve në kohë reale në smartfonet e tyre 

nëse e instalojnë këtë aplikacion.

TAKIMI ME PRINDËR

CLASSDOJO






